
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হিন্দু মহিলাগণের হীনাবস্থা ।
৭


হইতে মুক্ত হইয়া জ্ঞানালোক সংযোগে সুখী হইবে। হে পরম কারুণিক পরমেশ্বর! কত দিনে তুমি আমাদিগের প্রতি সদয় হইয়া এই বিষমবিষ তুল্য ভ্রমজাল হইতে আমাদিগের মনকে সত্য ধর্ম্মের আশ্রয় প্রদান করিবে। হ বিধাতঃ! আমাদিগের সেই দিনের আর কত দিন আছে, যে দিনে আমরা পবিত্র ধর্ম্মের আশ্রয়ে অবস্থিতি করিব।



কৌলীন্য মর্য্যাদা।




 আমাদিগের বৈদ্য বংশীয় মহারাজ বল্লালসেন এই দেশের সর্ব্ব সাধারণ জনগণকে যে মান ও উপাধি দিয়াছিলেন, সেই মানই এই ক্ষণে আমাদিগের দেশের অপমান স্বরূপ হইয়াছে। তিনি আপনার নাম চিরস্মরণীয় করণাভিলাষেই হউক অথবা বঙ্গদেশীয়দিগের আচরিত ব্যবহার বশতই হউক এই কুলীন মৌলিকের সৃষ্টি করিয়াছিলেন, কিন্তু এক্ষণে তাহা অতি অনিষ্টের হেতু হইয়াছে। কুলীন সন্তানদিগের মধ্যে প্রায় অনেকেই বলিয়া থাকেন, ঈশ্বর আমাদিগের যে মান সম্ভ্রাম দিয়াছেন তাহাই আমাদিগের যথেষ্ট, আবার বিদ্যা শিক্ষা করিবার প্রয়োজন কি? আমরা যাহার বাটীতে একবার পদার্পণ করি তাহার বাটী একেবারে পবিত্র হইয়া যায়। তাঁহারা এইরূপ গর্ব্বে গর্ব্বিত হইয়া মৌলিকদিগের প্রতি অতিশয় ঘৃণা প্রকাশ করেন এবং মৌলিকদিগের তাঁহাদিগকে দেবতার ন্যায় পূজা করিয়া থাকেন। কুলীনেরা যদ্যপি কোন কার্য্যোপলক্ষে মৌলিকদিগের বাটীতে গমন করেন, তবে সেই মৌলিকদিগের আর গৌরবের পরিসীমা থাকে না। হা কি অসঙ্গত! মৌলিক

		 এই পাতা শেষ সম্পাদিত হয়েছে ১৫:১২টার সময়, ৭ নভেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

